
               KËSHILLI BASHKIAK
V E N D I M
Nr. 134 datë 23.12.2022
“PËR
MIRATIMIN NË PARIM TË “PLANIT TË VEPRIMIT PËR ZHVENDOSJE”, SI PASOJË E ZBATIMIT TË PROJEKTIT “SHTRATI I LUMIT LANA – ZHVILLIM URBAN”
Në mbështetje të nenit 3, nenit  8, pika 2, nenit 9 pika 1, nënpika 1.1, shkronjat “a” dhe “b”,  nenit 54, shkronja “k” dhe nenit 55 të ligjit nr. 139/2015, “Për vetëqeverisjen vendore”, të ndryshuar, ligjit nr. 63/2019 “Për ratifikimin e kontratës financiare ndërmjet Këshillit të Ministrave të Republikës së Shqipërisë dhe Bankës Europiane të Investimeve, për projektin “Shtrati i lumit lana – zhvillim urban”, ligjit nr. 64/2019 “Për ratifikimin e marrëveshjes së grantit ndërmjet Këshillit të Ministrave të Republikës së Shqipërisë dhe Bankës Europiane të Investimeve për projektin “Shtrati i lumit Lana – zhvillim urban”, ligjit nr. 8561, datë 22.12.1999 “Për shpronësimet dhe marrjen në përdorim të përkohshëm të pasurisë pronë private për interes publik”, të ndryshuar, nenit 33 të ligjit nr. 20/2020 “Për përfundimin e proceseve kalimtare të pronësisë në Republikën e Shqipërisë”, pikat 5 dhe 6 të vendimit nr. 361, datë 29.5.2019 “Për përcaktimin e procedurave të zhvendosjes së individëve/familjeve nga vendbanimi a strehimi i tyre, në rastet e parashikuara në ligj, dhe të bashkëpunimit institucional”, vendimit nr. 409, datë 15.6.2022 të Këshillit të Ministrave “Për rregullat, mënyrat dhe afatet e trajtimit të poseduesve të ndërtimeve pa leje që nuk legalizohen”, si dhe në vijim të memos me nr 20712, datë 02.06.2022, të Drejtorisë së Përgjithshme të Punëve Publike, me propozimin e Kryetarit të Bashkisë, Këshilli Bashkiak,
V E N D O S I :
1. Miratimin në parim të “Planit të veprimit për zhvendosje”, si pasojë e zbatimit të projektit “Shtrati i lumit Lana – zhvillim urban”, sipas tekstit që i bashkëlidhet këtij vendimi dhe pjesë përbërëse e tij, për aq sa këto parashikime nuk bien ndesh me aktet ligjore e nënligjore në fuqi. 
2. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Punëve Publike, Drejtoria e Përgjithshme e Menaxhimit Financiar, Drejtoria e Përgjithshme e Planifikimit dhe Zhvillimit të Territorit, Drejtoria e Pergjithshme Juridike e Aseteve dhe Licensimit, Njësitë Administrative nr. 6 dhe nr. 7, Policia Bashkiake, Inspektorati i Mbrojtjes së Territorit si dhe çdo strukturë e ngarkuar nga aktet ligjore dhe nënligjore për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore”, të ndryshuar.

